
LA CARTA DEL APOSTOL SAN
PABLO ALOS

EFESIOS

Pablo escribe a la iglesia de Efeso

INo'on aj Pablojon. Dios chich u yéc'bon ajnicon
de apostol tuba aj Jesucristo, uc'a che' chich u
yoli une. Ca tz'ibbenetla ni junda anela ta Efeso
machcatac yicd anetla sec' tuba Dios y a totoj
tz'ombenla aj Cristo Jesus. 2 Co que ca Papla Dios
y Cajnojala aj Jesucristo u bon ch'u'ul chenetla y u
yaq'ue' que ajniquetla utz.

Bendiciones espirituales en Cristo

3 Ca ch'u'ul c'ajti'inla Dios, u pap Cajnojala aj
Jesucristo. Une u bon ch'u'ul chonla ixta bada, u
yac'benonla upete lo que c'dnd cédc'ala tuba ca pix-
anla, jini matén que u te ta cieloba, uc'a ca' a wala
ya' chich worin anonla ta cielo t'oc aj Cristo, uc'a
tubalonla chich. 4Jinq'uin mach to an u pancab,
Dios uworin yaconla tuba ajniconla sec' tuba une,
y ch'u'ul ajniconla tu pénte' sin niump'e ca tanéla.
Uyaconla uc'ajiniu chi aj Cristo por no'onla. 5Une
madx uyajna'tanonla, jin uc'auworin yaconla tuba
ajniconla de u ch'ocob, uc'a jini u chi aj Jesucristo
por no'onlaba. Ca'jini chich worin ajni tu c'ajalin
que u xe u chen, uc'a che' chich u yoli u chen.
6 Dios u yaconla uc'a yo que céa ch'u'ul c'ajti'inla,
y céle'la cache' td' utz u c'ajalin y ta' pitzi cua' u chi
t'oc no'onla jinq'uin u yosonla de u ch'ocob uc'a
tubalonla u yajben Ajlo'. 7 Uc'a chdmi aj Cristo ta

cruz, mach ni' anonla tu c'db ni cherajtand. Ta'
re'i de utz u c'ajalin Dios t'oc no'onla, jin uc'a u
chiperdona cé tanéla, no'onla que tubalonla chich
aj Cristo. 8]Jin uc'a u c'ac'a’ ac'benonla taci q'uen
cé c'ajalinla tuba cuwina'tanla camba u toja. °U
yéc'benonla cuwina'tanla jini u xe u chen uneba ca'
chich worin an tu c'ajalin. Jini an tu c'ajalinba, jin
ni td' yo u chen, y niuntu mach yuwina'ti. 10Ni u
xe u chenba, u xe u ydq'ue' ajnic tomp'e u c'ajalin
upete cua' chichca, jini ya'an tu pancabba vy jini
ya'an ta cieloba, tuba ajnic upete tu manda aj
Cristo cuanta c'oti u q'uini.

11 No'onla u saponla chich Dios uc'a jini u
chi aj Cristo tuba ajniconla tuba une, y tuba u
yéc'benonla jini worin an tu c'ajalin Dios que u xe
u ydc'benonlaba, uc'a Diosba u chen upete ca’' chich
yo u chenba, uc'a ch'u'ul c'ajti'cac une. 12 Najtaca
ca sapi t'ocob aj Cristo que anela. Jin uc'a c'dnd
ca ch'u'ul c'ajti'in t'ocob Dios uc'a ta' pitzi cua' u
chi. 13 Che' chich anela técé, a sapila aj Cristo
jinq'uin tz'aycébintetla ni t'an tojba, ni t'an utzba
tuba a japan abala. Uc'a a tz'ombila aj Cristo,
ac'bintetla ni Ch'u'ul Pixan ca' chich Dios u yali u xe
u yic'benetlaba, uc'a chectac cache' totoj tubaletla
chich. 14 Ni jini &c'bintonla tuba cuwina'tanla
cache' ca xe chich té laj ac'bintela jini Dios u yali
u Xe u ydc'benonlaba, jing'uin cd xe td nonoj xupo
ta japintela, uc'a tubalonla chich. Ca'jini u xe ta
ch'u'ul c'ajti'can Dios, uc'a de pitzi lo que u chen.

Pablo pide a Dios que dé sabiduria a los
creyentes

15 No'onba cubi chich cache' a tz'onénla Cajno-
jala aj Jesucristo, y cache' a yajna'tanla upete
machcatac u tz'ondn tica. 16 Jin uc'a ca paq'uin
alben Dios que uc'adios u chi por anela, y ca
c'ajti'inetla tan cd c'dnti'ya. 17 Ca c'atben Dios
que u ydc'benetla a c'ajalinla, jini u yaq'ue' t'oc
Ch'u'ul Pixanba. Jini cad Papla Dios ta' pitziba,
ixta Cajnojala aj Jesucristo ticd u yalben cache' u
Dios. Ca c'atben que u yéac'benetla ajnic la'am a
pamla tuba a wina'tanla cache'da an uneba, 18y
que u jabtesbenetla a c'ajalinla y u totoj chectes-
benetla tuba a wina'tanla cua' jini ni cd c'alin
pitdnlaba, uc'a jin tuba u yaconla. Ca c'atben
que u ye'benetla tacad cache' max q'uen cua' u
chi Dios tuba u japadnonla no'onla que tubalonla
chich. 19 Ca c'atben Dios que u ye'benetla taca
cache' td' q'uen u poder uneba, y ta' pitzi jini u
poder que u cindntan tuba u yac'benonla no'onla
que ca tz'ombenla. 20Jini poderdaba, jinchichba
poder que u c'dni jinq'uin u cuxpesi aj Cristo ji'pat
que tzadmsinti y u yac'bi chumlec tu ch'ejpa tu noj
bajca an ta cielo, uc'a chectac cache' ayan chich u
poder tdcd ca' une. 21U yédq'ui tdcéd xic mds ajnoja
que niuntu otro ajnoja, mdas q'uen u poder que
niump'e otro poder, mas u chen manda que ni-
untu otro ajmanda, y mds q'uen u poder que upete
ni ya'an ta cielojobba tédcd. Mas q'uen u poder
une que upete cua' chichca u yélcan que ayan u
poder jimba q'uinobdaba y jimba q'uin que ya'to
u teba. 22U yéc'bi upete cua' chichca tu manda
une. U yac'bi ajnic mero ajnoja taca tuba upete
machcatac u tz'omben Dios. 23 Ca' chich u pam

untu winic u chen manda entero u cuerpo, che'
chich no'onla que cé tz'ombila Dios, cuerpojonla
tuba aj Cristo y une chich ni cd pamla tuba u
chenonla mandala. Une chich ya'an tdjcac'ola, uc'a
une cachichcada ayan.

2

Salvos por el amor de Dios

1 Ca' untu ajchdme que mach u ni' ch'a u nicén
uba y mach u ni' ch'a u yubin t'an, ca' jini taca
ajnetla t'oc Dios uc'a ni a tandlayuc'a cua’ chichca
jini que a chila mach utzba. Jinq'uin ajnetla ca'
jiniba, Dios u yéac'betla totoj cuxlequetla, tuba u
ch'e’ a ubinla u t'an y a tz'ombenla. 2Uc'a ajniba
sequen cua’ chichca tuba u pancab a paq'uin
chila, ca’ chich yo ni u yajnoja ni tzuc pixanob, ni
ya'an bajca u chen manda tuyac'o ic'ba, jini tzuc
pixan que u yac'ben poder u chen cua' chichca
mach utz jini machcatac mach yo u tz'omben
Diosba. 3 Mach sec' anela, ixta no'on t'ocob taca
ajnon t'ocob ca' jini. Ni ca paquin chi t'ocob,
jini lo que ca c'updn ca chen t'ocobba. Ca chi
t'ocob ca' chich coli cé chen t'ocob y ca' chich ti
tdj c'ajalin cé chen t'ocob, ca' chich a chila téca.
Cérax chich ajni Dios t'oc no'onla ca' chich ayan
t'oc upete a'ajtajob pancab que mach u tz'ombe u
t'anba, y totojtoj chich ajni ca castigola, uc'a ni ca
paq'uin chenlaba jinq'uin mach to ca tz'ombela
Diosba. 4 Pero Diosba td' u ch'dmbonla lastima,
uneba ta' u yajna'tanonla t'oc nO] gran yajin que
u cdnéntébenonla. 5 Jin uc'a jinq'uin no'onla ca' a
waéld chdmen ajnonla uc'a ni tané cé chilaba, Dios
u yac'bonla cuxleconla uc'a ajniconla namte' t'oc aj

Cristo. Uc'a utz u c'ajalin Dios t'oc no'onla, jin uc'a
ujaponla. 6 Dios u cuxpesonla ndmte' t'oc aj Cristo,
y u yaq'ui ajniconla chumu ta cielo t4 manda
namte' t'oc aj Cristo Jesus, uc'a tomp'e ayanonla
t'oc. 7 U chi ca' jini tuba u ye'e' jimba q'uinob
que ya'to u teba cache' ta' rete utz u c'ajalin t'oc
no'onla, y cache'td' u ch'ambonla yajin uc'a tomp'e
chich ayanonla t'oc aj Cristo Jesus. 8 Ta' utz u
c'ajalin Dios t'oc anela, jin uc'a u japetla jinquin
a tz'onila. Ni japom que u yéac'betla Diosba, matén
chich une. Uc'a mach'an niump'e cua' u ch'e' ca
chenla no'onlaba tuba cé japén cébala. 9 Ni japom
jiniba, mach jin u jelo ni cua' chichca utz que ca
chenlaba. Mach'an cache'da céle'la cache' no'on
chich cdjapén cébalat'oc cua’' chichcautz ci chenla
tujut Dios. 19No'onla u patanonla chich Dios. Uc'a
tubalonla chich aj Cristo Jesus jin uc'a ca' a wala
u cha'num chonla Dios tuba cé chenla tu toja, uc'a
che' chich worin ajni tu c'ajalin Dios que ca'jini yo
ca chenla.

Lapaz que tenemos por medio de Cristo

11 C'ajti'inla jiq'uin cache'da ajnetla oni. Anela
aj gentiletla chich, uc'a che' chich péancabetla.
Anela a wiélbintela cache' mach circuncisa'ojetla.
Jini machca u yalbenetlaba, jin une ni circun-
cisa'ojobba, y ni circuncision jiniba t'oc u c'db
chich winic u yute. 12 Oni mach ajnetla t'oc aj
Cristo, anelaba mach ac'bintetla jinchichba manda
taj Israelob. Anela mach u yélbetla Dios si u xe
u chen cua' chichca por anela. Mach ajni ni-
ump'e cua' utzba que a c'alin piténla ac'bintiquetla.
Ajniba sin Diosetla wida pancab. Ca'jini ajnetla

oni. 13 Pero badaba ya' chich anetla t'oc Dios
uc'a tubaletla aj Cristo. Anela que mach ajnetla
t'oc Dios, badaba ya' chich anetla t'oc, uc'a chami
aj Cristo por anela tdcd. 14 Uc'a aj Cristo une
ni u yaq'ue' ajnic tomp'e cd c'ajalinla. U ydaq'ui
que ajnicob tomp'e u c'ajalinob aj judiosob y aj
gentilob. Uc'a ajniba mach u bisajob bij aj judiosob
t'oc aj gentilob. Jini créxle que u candntijob es
ca' a wald ump'e mécte' ajni, que mach'an cache’
ajnicob tomp'e. 15 Jin uc'a chémi ta cruz aj Cristo,
uc'a mach ni' ajnic ni créxle jini. Aj Cristo u pa'si
jini ley, jini manda que Dios u ydc'bi aj judiosob
tuba u chen. Ca'jini u ydq'ui que ajnic aj judiosob y
aj gentilob tomp'e u c'ajalinob y tu manda une. De
chap'e grupo u sutjatz'i tomp'e tzijib grupo. Ca'jini
uydq'ui que ajnic tomp'e u c'ajalinob. 16Uc'a chami
aj Cristo td cruz, u yaq'ui aj judiosob y aj gentllob
ajnic tomp'e u c'ajalinob t'oc Dios, y ajnicob ca’ a
wala tontuntu tu manda Dios. Upete ni craxle ya'
u laj tzupsi aj Cristo jinq'uin chami.

17Juli aj Cristo tuba u ydlbenonla cipetela ump'e
t'an que uyiq'ue' ch'a'aljinba. Jimba t'an une, que
u yale' cache'da u ch'e' ajnic tomp'e cé c'ajalinla
t'oc Dios anela que nat ajnetla t'oc Dios y che' chich
tdcd ni aj judiosobba que mas natz'a ajnijob t'oc
Dios. 18 Uc'a lo que u chi aj Cristo, anela y che'
no'on t'ocob u ch'e’ c4 pecénla ca Papla Dios, uc'a
jinchichba Ch'u'ul Pixan ya'an ta'wac'ola y ya'an
tdjcac'o t'ocob. 19 Bada jiq'uin anelaba mach ni'
jin ca' ajpédpa'cabetla, y mach ca' ajmajanlugaretla.
Anelaba mero tubaletla chich Dios, ca' chich up-
ete machcatac u totoj tz'ombenob Dios. Mero u
ch'ocobetla chich Dios taca. 20-22 Céapetela ca' a wala

ump'e otot bajca u ch'e’ cuxlec u Ch'u'ul Pixan Dios
tama. Cada juntu ca' a wéla ni ji'tun que u yute
t'oc ni ototba. Anela ticd es ca' ni ji'tunetla. Ni
ajc'dncanob ta Dios y u yajt'anob che' chich téca.
Unejob tusqui najtacd, de ya'i tusquetla ane, y ni
ji'tun mero u ch'ixmaba aj Cristo une. Si mach
ajnic jini ji'tun tu ch'ixmaba, mach'an cache'da u
tuscan ni otot. Jin uc'a aj Cristo namte' t'oc no'onla
ca tuscanla t'oc, y cada juntu t'oct'oc uyajliba ixta
que no'ac ni otot jini tuba noj ch'u'ul otot bajca u
xe ta ch'u'ul c'ajti'can Cajnojala.

3

Pablo encargado del evangelio para los que no
eran judios

17in uc'a cé chen c'anti'ya, no'on aj Pablojon ya'
macalon preso, uc'a aj Cristo Jesus u yac'bon ca
ye'benetla cache' u ch'e' ajnic tomp'e a c'ajalinla
t'oc Dios anela que mach jin aj judiosetla. 2 A totoj
ubila chich cache' Dios ta' utz u c'ajalin t'oc no'on
u ydc'bon cd tz'aycdbenetla u t'an bajca anetla.
3 Acé tz'ibi chich, que sea tz'ita', cache' Dios u
chectesbon tdj c'ajalin jini mucu ajni uc'a Diosba.
4Ta' tzique'la u xe ta te ta' c'ajalinla cache' cuwi
chich cua' u chi aj Cristo, que mach wina'tinti
ajniba. 5 Jini que mach yuwina'ti niuntu winic
ajniba, badaba Dios u tésqui u Ch'u'ul Pixan tuba
u chectesbenob u ch'u'ul ajc'dncanob y u ch'u'ul
ajt'anob. 6 Ni u chectesbijobba, jinda une: cache’
aj gentilob uyosintejob namte' t'oc aj judiosob, tuba
u ch'e’ tdcd lo que u yéq'ue' Diosba y sujlecjob
tomp'e grupojob aj gentilob t'oc aj judiosob. U

Xe ta ac'bintejob tdcd jini u yali Dios que u xe u
yac'ben upete machcatac tomp'e ayanob t'oc aj
Cristo Jesus.

7Dios u yac'bon cd tz'aycun ni t'an jini. T'oc u
poder u chi ca'jini t'oc no'on, uc'a une chich u yoli
u yac'benon ca chen ca' jini. No'onba mach u chon
merece cd chen ni patanda. 8 Ni mas ajch'och'oca
de upete ni machatac u tz'ondn, més u chen servi
que no'on. Pero Diosba utz u c'ajalin t'oc no'on 'y
u yac'bon cé tz'aycébenetla anela que aj gentiletla
cache' jini u chi aj Cristo por no'onla de rete utz
une ixta mach ulaj ta tdj c'ajalinla. 9 Dios u yac'bon
tdcd ca chectesbenetla apetela cache' desde oni
ya'an tu c'ajalin uneba cua' u xe u chen tuba u
japanetla. Ni Dios jiniba une ni u chi upete cua’
chichca que ayan. 10 Dios u chi ca' jini tuba tic tu
c'ajalinob ni a'ajtéjob ta cielo ni an u poderjobba,
con to'o u yajnojajob, cache' td' q'uen u c'ajalin
uneba, tu chanenob cua' u chen t'oc machcatac u
tz'omben. 11U chi ca' chich worin ajni tu c'ajalin
cache' u xe u yac'ben Cajnojala aj Cristo u chen.
12No'onla u ch'e’ ca natz'dnla Dios sin bac'adt y sin
niump'e quisinle uc'a jini u chi aj Cristo, y uc'a ca
tz'ondnla uneba. 13Jin uc'a cilbenetla mach xic ta
yalo bac'at ta'wac'ola uc'a mu' ca tz'ibajtescan por
anela. Ni tz'ibajtesia que mu' ci chen sufriba, co
que u yac'benetla ump'e ch'a'aljin.

Elamor de Cristo

14Jinq'uin u te tdj c'ajalin cache' td' q'uen cua'
u chi Dios t'oc no'onla, aci nocta tuba cad ch'u'ul
c'ajti'in u Pap Cajnojala aj Jesucristo, 15 jini u
Papob chich ni ya'anob ta cielo y ni ya'anob tu

pancab. Une u yac'bi u c'aba’job upete. 16 Ca
c'atben ca Papla Dios tdcd que ni Ch'u'ul Pixan
que ya'an ta'wac'olaba u yéac'benetla poder y u
yéc'benetla a c'alin tz'ondnla. Upete lo que uyaq'ue'
uneba, méx utz y mach'an u xupiba. 17 Ca c'atben
Dios taca que aj Cristo nonoj colac tan a pixanla
uc'a a tz'ondnla, y u ydc'benetla a c'ac'a’ yajna'tanla
Diosy a lotob, sin que a wéctanla a chenla ni tz'ita'.
18 Ca c'atben Dios tacd que nadmte' t'oc upete mach-
catac u tz'ondn u yac'benetla a c'alin wina'tanla
béye tzdcd u yajna'tanetla aj Cristo. 19 Ac'a td' u
yajna'tanonla, ixta mach ca che trebe cé laj chen
entendela. Ca c'atben Dios que une mismo c'ac'a’
ajnic ta'wac'ola, con to'o lo que u cénéntan uneba.

20 Ch'u'ul c'ajti'cac Dios jini que an u poder tuba
u c'ac'a’ chen mas de lo que cé c'atbenla y mas de
lo que u te t§j c'ajalinla, y jinchichba poder ya'an
tdjcac'ola. 21 Co que cépetela que ca totoj tz'onénla
ca ch'u'ul c'ajti'inla Dios uc'a tubalonla chich aj
Cristo. Paq'uin ch'u'ul c'ajti'cac Dios sin que ajnic
u xupiba ch'u'ul c'ajti'cac. Che' chich utic.

4

Unidos por el Esplritu

1 Uc'a upete ni u chi Dios por no'onla, no'on
preso ayanon uc'a ca tz'aycun u t'an Cajnoja Dios,
ca ch'oc chen cdba cdlbenetla que a chenla tu toja
ca' chich u yéc'betla Dios a chenla. 2 Ajniquetla
ca' untu ajch'och'oca, ajnic sis a c'ajalinla. Mach
ajnic jac' ajinla. Jinq'uin u chen cua' chichca a
lot y mach yélic utz ta' c'ajalin, mach Xiquet ta
caréx'an, y ni a sutatz'ben u jelo. C'dnd a totoj

yajna'tan abala chich. 3 Iranla que paq'uin ajni-
quetla tomp'e a c'ajalinla, ca' chich u yéc'benonla
ni Ch'u'ul Pixan ajniconla. U ch'e’ chich ajniconla
tomp'e cd c'ajalinla jinq'uin ch'ijcab cé c'ajalinla.
4 Tontuntu Ch'u'ul Pixan cd cdndntanla, y ca' a
wala tomp'emp'e cuerpo anonla, ca' chich Dios u
yaconla tuba cid mul pijnanla paq'uin cuxleconla.
5 Untuntu Cajnojala, untuntu ni acd tz'onénlaba, y
tomp'emp'e ni c'ablan cé ch'e' cépetela. 6 Untuntu
ca Papla Dios tuba cépetela. Une cd Yumla chich.
Tumanda une ayanonla cépetelay une chich ya'an
tdjcac'ola, y u chen ca' chich yo u chen t'oc no'onla.
Jinuc'a c'and ajniconla tomp'e cé c'ajalinla taca.

7 Aj Cristo u ydc'benonla cada juntu de no'onla
cache'da u ch'e' ca cherben u patanla, yanéjtac
chich ca' chich yo u yéc'benonla cada juntu. 8 Jin
uc'auydle' ut'an Dios cache' u xe u chen pasa t'oc
aj Cristo, uyale' ca'da:

T'abi ta cielo uc'a u chi gana,
y u yac'bi u maténob a'ajtdjob pancab.

9]inchichba aj Cristo que t'4bi t4 cieloba, najtaca
jaqui une ixta tu pancab. 10Jini jaqui pancabba,
jinchich ni t'dbi ta chamum isqui ta cielo, tuba
ajnic de ajmanda tuba upete. 11 Jinchichba aj
Cristo une u yac'bi cada juntu cache'u ch'e' u chen
u patanob. U tulaj ac'bijob xic de u yajc'ancanob, y
u tulaj ac'bijob xic de u yajt'anob, y u tulaj ac'bijob
Xicutz'aycdben u t'anob machcatac que mach tou
tz'ondba, y u tulaj c'bijob u yaq'ue' c'ajaliny uye'e’
cua'uyadle'ut'an Dios. 12U chica'jiniuc'auch'e'u
c'alin cherben u patan Dios upete machcatac yica
anob sec' tuba Dios, tuba ajnic mas tu toja t'oc Dios

upete machcatac u totoj tz'onén, 13 ixta que mach
ajniconla tomp'e cé c'ajalinla cépetela t'oclo que ca
tz'ondnlaba y cé c'alin céne'la cache'da an u Yajlo'
Dios. Ca'jini ca xe ta ajtdla ca' chich untu noxi'
winic que totoj yuwi upete y tu toja ca' chich ayan
aj Cristo, 14uc'amachni' ajniconla ca' bijch'oc, que
seb u q'uexe' u c'ajalinob. Uc'a ayan winicob que
ayan q'uen u c'ajalin tuba u sucpecénonla, ixta t'oc
ump'e t'an utzba u sucpecénonla. Pero mach yo cé
se'in q'uexe' ca c'ajalinla uc'a upete cua' chichca
cubinlaba. Uc'asicé chenla ca'jiniba, es ca’' a wéla
ump'e jucub que ni noj ic' u jule' cachichcada u
yolin, y mach u che trebe c'otic bajca u bixe. 15Lo
que yoba, cdle'la upete tu toja y ca yajna'tan ca
lotla, uc'a mas totoj ajniconla ca' chich an aj Cristo.
Ca' chich u pam untu u chen manda u cuerpo,
ca' jini taca aj Cristo chich une ni mero machca
u chenonla manda. 16 U cuerpo untu tomp'emp'e
ayan upete, y cada parte t'oc t'oc u patan. Si
upete utztac tuba u chen u patan, ayan chich u
yutzi entero untu ni cuerpo. Ca'jini ayanonla
t'oc aj Cristo no'onla que cé tz'ondnla. No'onla
tomp'e t'oc une ya'anonla. No'onlaba ca' a wéla u
cuerpojonla, que u chenonla manda. Cada juntu
de no'onla t'oc t'oc chich cé patanla tdca. C'énd
chich cé chenla utz y ca' jini upete u xe ta ajta utz
y cd xXe cd maléc yajna'tan cébala.

Lanueva vida en Cristo

17 Bada jiq'uin célbenetla y ca ch'oc chen céba
t'oc anela uc'a cdlbenetlalo que Ajnoja yo a chenla.
Jinda une, mach a ni' chenla ca' chich u chenob
jini machcatac mach'an t'oc Dios. Unejobba, u

chenob ca' chich u pépd' te tu c'ajalinob, sin que
yuwina'tan cua' tuba mu' u chen. 18 Mach uyoch
tu c'ajalinob u t'an Dios. Mach u chejob ca' chich
yo Dios que u chenob, uc'a mach totoj yuwijob
tdca cua' u chi Dios por unejob. Ta' tzatz u pamob.
19 Mach ni' quisnajob tuba u chen upete cua'
chichca mach utz. U yéctan uba u chen upete cua’
chichca jini que u c'updn u chen t'oc u cuerpo
uc'a jin chich td' yo u chenob. 20 Pero anelaba
mach ca' jini u ye'betla aj Cristo a chenla. 21 Si
a totoj ubila u t'an y si a totoj cénila jini u toja
que u ye'e' aj Jesusba, 22 ¢'dnd chich a wéctanla jini
tzuc c'ajalin que a cénéntilaba y a wactanla a chenla
ca' chich a chila ajni oniba, jini que mach utz ni
tz'ita' utic. Jin une ta' a woli a chenla, u chen uba
cache' utz, pero mach utz. 23C'dnd u q'uexe' uba a
pixan y a c'ajalin. 24 C'ana chich a ch'e'la ni tzijib
c'ajalin. Dios chich une ni machca u tzijibesan
ca c'ajalinlaba tuba ajnic ca' chich ayan tuba une.
Si aca totoj ch'ila ni tzijib c'ajalin, ca xe chich ca
chenla tu toja y cé xe chich té totoj ch'u'ul ajtéla.

25Jin uc'ajiq'uin mach a ni' chenla jop'ojti'. Cua'
chichca awélbenla alot, tutoja awalbenla,ymach a
sucpecén, uc'a ca' a wald tomp'emp'e familiajonla,
y c'and chich ci maléc ticlen cabala.

26 Si algun créxle a cdndntanla, iranla que mach
xiquet a chen a tandla uc'a ni créaxle jini. Mach
jalacnaquetla t'oc, y mach xiquet a chen seguila
ixta péascab t'oc ni créxle jini. 27 Mach a wéctanla u

chenet mandala ni diablo. _ L
28 Jini u chen xuch'ba, mach u ni' chen. C'dna

u totoj chen u patan t'oc u c'db tuba u chen uba
mantene y uc'a u ticlen tdcad machca c'dné uc'a.

29 Mach a chenla niump'e tzuc t'an. Chenla ni
t'an utzba, jini que u yac'ben u chenob mas tu
toja machcatac u yubinba, y u yac'benob ch'a'aljin.
30 Mach xiquet a chenla cua' chichca que mach
u_chen combeni ni u Ch'u'ul Pixan Dios. Dios u
yac'bonla chich tdjcac'ola ni Ch'u'ul Pixan jinq'uin
u japonla uc'a chectac cache' sec' tubalonla chich
Dios ixta que c'otic 'uin u nonoj japdnonla.

31 Mach a ni' chen jaq'uinle, ni craxle. Mach a
sacdn td buya a lot, ni a chen insulta. Mach a patil
dlben a lot, y mach a créxna'tan ni tz'ita'. 32 Yo ajnic
utz a c'ajalinla. Malédc ch'dmben aba yajinla. Maldc
chen aba perdonala ca' chich Dios u chen perdona
a tandla uc'a lo que u chi aj Cristo.

S

Como deben vivir los hijos de Dios

1 Bada jiq'uin, anela que u yajben ch'ocobetla
Dios, iranla que a chenla ca' chich u chen une.
2 Paq'uin yajna'tan abala ca' chich aj Cristo u ya-
jna'tanonla. Uneba méax u yajna'tonla ixta u yaq'ui
uba ta chémo ta cruz uc'a ujapanonlat'oc ca tandla.
Ca' jini xi de u matan Dios que u subbinte tuba u
jelo ni ca tandla. Diosba u jiri cache' ta' utz jini
u chi aj Cristo por no'onla, como si fuera ump'e
jatz'acnib ta' jatz'dcnaba que u t'dbo u yutz'u ixta
ca'an.

3 Anelaba jiq'uin, uc'a tubaletla Dios, ni tz'ita'
ni cua' chichca mach utzba, mach'an cua' uc'a
a tz'aycunla, ni a c'ajti'inla. Mach c'ajti'cac
tz'ijte' ni pa'sajquisin, ni c'upom de cua’ chichca.
4 Mach a chenla ticd tzuc t'an, ni pdpd' t'an, y
mach a tze'tan a lotla, uc'a mach utz utic ca'

jini. Jini utz uticba, cdlbenla Dios que uc'adios
jini u chen por no'onlaba. 5 Uc'a a wila chich
cache' mach uxin ta osinte bajca u chen manda
aj Cristo, bajca an Diosba, niuntu ajcherajtz'ijte’,
y niuntu ajpa’sajquisin, y niuntu ajc'upom, uc'a
ni c'upomba, jin u lot une ni ch'u'ul c'ajti'cac cua’
chichca pépéa' dios que winic u chen t'oc u c'db.
6 Mach a'ben la'u u sucpecénet niuntu t'oc cua'
chichca papa' t'an. Uc'a jini u chenob que mach
tu tojaba, jin uc'a Dios u xe u yac'ben u castigojob
upete machcatac mach u tz'ombe. 7 Mach ni'
numiquetla ndmte' t'oc unejob.

8 Oniba mach bay a chila ca' chich yo Dios utic,
uc'amach a wila cua' ni yo uticba. Ca' a wala tama
it'obni ajnetla, pero bada que a sapila a Wajnojala,
ya' chich anetla ca' a wéla tan junch'dcni. Chenla
ca' chich yo Dios a chenla. 9 Uc'a machcatac u
chen ca' chich yo Dios u chenob, u chenob tu
toja, utz u c'ajalinob, y mach u ni' chejob jop'ojti'.
10Tran que a cédne' a chenla jini utz u jiran Cajno-
jalaba. 11 Mach a ni' chenla ca' chich u chenob
jini machcatac mach u tz'ombe Diosba, jini que
ya'anob ca' a wala tan it'obniba. Ni c'dnd a chenla,
a q'uejpanob, uc'a mach u ni' chenob taci, uc'a
ni u chenobba mach u che vale niump'e cua' une.
12 Ixta quisinle u yaq'ue' tz'ayquintic upete lo que
u chenob mucu. 13 Upete lo que u chenob, jinq'uin
cé q'uejpanla, u xe chich u chénenob cache' to-
toj mach utz lo que mu' u chenob, ca' chich ni
junch'dcni uye'e' upete lo que mach utz, uc'a tama
ni junch'dcniba mach u ch'd@é mujcac niump'e cua'.
14Jin uc'a u ydlcan ca'da:

P'ixenla ajwdye. Cuxpenla ajchéme.
Y aj Cristo u xe u ye'benetla cache' a xe a chenla tu
toja.

15 Iranla jiq'uin lo que a chenla, mach xiquet
a chenla ca' chich untu ajsinc'ajalin. C'dnd a
chenla ca' ni méx q'uen u c'ajalinba. 16 C'dna ajni-
quetla ch'o'o a chenla lo que Dios yo utic, uc'a mu'
quiranla badaba que méx q'uen ni malujle. 17 Jin
uc'a mach yo ajniquetla ca' untu ajsinc'ajalin.
C'dand a waq'ue' a c'ajalinla uc'a a céne'la lo que
Cajnojala yo que a chenla. 18 Mach chibéalnaquetla,
uc'a jini chij u satben u c'ajalin untuy, ixta u pixan
untu tdcd. C'dnd chich ajnic ni Ch'u'ul Pixan
ta'wac'ola, y a wactan que u laj chen upete lo que
uyolin u chen t'oc anela. 19Maléc dldla u t'an Dios;
malac chenla c'ay, jini c'ay chich tuba Diosba, yjini
c'ay que u yaq'ue' Ch'u'ul Pixan cé chenlaba. Totoj
ch'u'ul c'dyéla Cajnojala. 20 C'and cd paq'uin dlbenla
ca Papla Dios tu c'aba’ Cajnojala aj Jesucristo que
uc'adios u chi por no'onla y por upete cua' chichca
que ca numsenla.

Lavida familiar del cristiano

21Malac tz'ondn a mandala, uc'a a wila cache' ta'
utz u c'ajalin Dios.

22 Ni ixictacob c'd@nd ajnic tu manda jit'oc, ca'
chich anob tu manda Cajnojala. 23 Uc'a winicba es
ajnoja tuba u chen manda ixic, ca' chich aj Cristo
es Ajnoja tuba u chen manda upete machcatac u
tz'omben u t'an Dios. Jini machcatac u tz'omben
u t'an Diosba, ca' a wala u cuerpo aj Cristo, y une
chich u Yajjapom. 24Jin uc'a ca' chich ni machcatac
u tz'omben u t'an Dios tu manda aj Cristo ayan,

che’' chich tica ni ixictac c'é@né u tz'omben upete u
manda jit'oc.

25 Ni winic c'dnd u yajna'tan jit'oc, ca' chich
aj Cristo u yajna'tanon cdpetela machcatac ca
tz'ombila u t'an Dios, ixta u yaq'ui uba td chdmo
uc'a no'onla. 26 Chadmi tuba u yaq'ue' ch'u'ul
ajniconla seq'uen tuba Dios, y tuba u laj pa'sen
ca tandla. Jini u chen uc'a cubinla u t'an y ca
c'ablanla. 27 Ca' jini u ch'e’' u ydq'ue'onla tu pénte'
une, t'oc cd pitzilanla, que mach xdac'alonla t'oc
niump'e cua' mach utzba, ni t'oc tand, o cua'
chichca mech'le ticd. No'onla que ca tz'ombila
u t'an, une chich u yaq'ue' ch'u'ul ajniconla sec'
tuba une, y ajniconla tu toja. 28 Ni winic c'énd u
yajna'tan jit'oc ca' chich u yajna'tan uba uneba.
Jini machca u yajna'tan jit'ocba, ca' a wald une
chich mismo u yajna'tan uba. 29 Uc'a niuntu winic
mach'an que u juntu chen uba lastima. Ni u
chenba, u ch'dmben uba yajin, y u cdndntan uba.
Che' chich tica aj Cristo u ch'dmbenonla yajin y u
canantanonla clpetela que ca tz'ombila u t'an Dios.
30 Uc'a no'onla ca' a wéala u cuerpojonla chich aj
Cristo, ca' a wila u bec'talonla y u baquelonla tuba
jini cuerpo taj Cristo. 31Jin uc'a u t'an Dios u yéle'
ca'da: “Winic u yactan u pap y u na' tuba lotojac,
y ca' jini u yajtdjob tomp'e t'oc jit'oc ca' a wala
tontujob”. 32 Cach chich ni t'an jini, mach u se'in
ta taj c'ajalinla, pero no'onba célbenetla cache' ni
t'anjiniuyale' cache'da an aj Cristo t'oc machcatac
utz'omben u t'an. 33U yéle' chich taca cache' cada
juntu de anela c'dnd a yajna'tanla a wit'oc ca' chich
ayajna'tan aba ane. Che' chich tica ixictac c'dna u

tz'omben u t'an jit'oc.

6

IBijch'oc, c'dnd a tz'ombenla u t'an ana'y a pap,
uc'aya'anetlat'oc Cajnojala. Jin chich niu toja que
Dios u ydq'ui tuba utic. 2Ninoj manda que u yaq'ui
Diosjinq'uin u yali cua'tac utz u xe u yac'benonlaba,
jinda une: “Tz'omben u t'an a pap y ana', 3uc'a si
a chen ca'jini, Dios u xe u yac'benet ajniquetla utz,
y cuxlequetla mas tu pancab”.

4 Anela wincére, mach a ticwesben u c'ajalin a
ch'ocob. C'dnd a tz'isenla tu manda Cajnojala Dios.
A waic'benla c'ajalin y a ye'benla u t'an.

5> Anela ajpatan, tz'ombenla a yumla tu pancab,
ca' chich a tz'ombenla aj Cristo. Mach a criax chen
ni patan jini. C'dnd ajnic tomp'e a c'ajalinla tuba a
chenla, y a bac'tal chenla.

6 Ch'o'o a chen abala, mach sec' jinq'uin mu' u
chédnenet a yumla, uc'a u yale' namads a yum cache'
ajpatanetla chich. C'dnd a waq'ue' a pixanla a
chenla ca' chich yo Dios, uc'a ajpatanetla chich taj
Cristo. 7 C'alin cherben u patan a yumla, como si
fuera mach jin u patan winic, sino u patan chich
Cajnojala. 8 A wila chich que upete lo que ca
chenla utzba, Cajnojala chich u xe u yéc'benonla u
tojquibalo que ca chenla, mach uche siupatanca
yumla pancab cd cherbenla, o si tdc'ala chich.

9 Anela que u yumetla ajpatanba, célbenetla que
a chenla tu toja t'oc a wajpatanla, ca' chich célbijob
ni ajpatanob que u chen tu toja t'oc anela. Mach a
cocoj ac'ben mds patan de lo que mach u che trebe
u chen. Ajnic ta' c'ajalinla cache' mero u Yum a

wajpatanla ya'an ta cielo. Jin une a Yumla chich
tacd, y uneba mach u yanal chéne niuntu.

Las armas espirituales del cristiano

10 Bada jiq'uin hermanos, co cédlbenetla ticd que
mach sujlequet ta' patla, uc'a aj Cristo ya' chich an
t'oc anela, y une chich ni machca u yaq'ue' t'oc u
poder que mach sujlequetla ta' pat. 11 Ch'a chich
upete niu ydc'benonla Dios tuba cé japdn cdbala t'oc
jinq'uin nidiablo yo u yac'benon cd sdte'la, uc'a max
u jiran si u ch'e' u sucpecéanonla. 12 Uc'a no'onla
mach jin winicob pancab u jule' uba téjcac'ola. Jini
u jule' uba téjcac'olaba, jin une ni tzuc pixanob que
ya'anob isquiba, jini noj pixanob chich que ayan
u poder tuba u chen manda u pancab taca, jini u
pancab que ya'an ca' a wéla tan it'obniba. 13 Jin
uc'a c'dnd chich a ch'e'la upete ni u yac'benetla Dios
tuba a japan abala, uc'a a chen trebe a c'dlenla
upete ninojtz'ibajtesia que ute ta'wac'ola. Cuanta
c'dlila, c'@nd totoj colaquetla sin que sujlequetla
ta' pat. 14-17 Totoj ajniquetla jiq'uin sin que sujle-
quetla ta' pat. A wila cache' jinq'uin u xe untu
td jo'yvan, c'dnd u yaq'ue' u cachi' nac', y c'dnd u
xoje' jini palib que u bélben pan u pusic'a. C'dna
u Xoje' tdcad u zapato, y u bisan cua' t'oc u japan
uba t'oc jini u te tuyac'o. C'dnd u yaq'ue' u jop'o
de palib tan u pam, y u bisan u machit ta tzdmsaba
tu c'ab. Ca' chich jini, no'onla téaci, c'dnéa ca ch'e'la
upete ni u yac'bonla Dios tuba cé japén cébala t'oc
jini u te tdjcac'olaba. Najtdca c'@nd céle'la upete tu
toja y ca chenla tu toja, uc'a jin u yéc'bonla Dios
tuba cd japéan cédbalat'oc. C'dnd tacd ca tz'aycunla u
t'an Dios, cache' u ch'e’ ajnic ch'ijcab céa c'ajalinla

t'oc Dios. C'dnd ca totoj tz'ondnla, uc'a ca' jini lo
que aj Satands yo u cherbenonla mach u ni' che
trebe. C'dnd ci totoj tz'ondnla cache' Dios chich
u totoj japonla. C'dnd céc'ala tcd u t'an Dios, jini
que Ch'u'ul Pixan u ye'benonlaba. Upete ni jini
u yac'bonla Dios tuba cé japén cébala t'oc jini u
te tdjcac'olaba. 18 C'dna cd paq'uin chen c'anti'yala.
C'and ca c'atbenla Dios upete jini que yo Ch'u'ul
Pixan cd c'atbenla. C'dnd cd c'atbenla Dios tdca por
upete jini machcatac tuba chich Dios, sin céctanla
cé c'atbenla, y sin bo'ac cédjinla. 19 C'atbenla Dios
tdcd por no'on uc'a u yac'benon ca c'ajalin tuba ca
chen t'an, y que mach béac'tacon tuba ca tz'aycun
u t'an Dios, jini que mach wina'tinti oniba, cache'
Dios ujapénonla. 20 Uc'a u tdscon Dios cé tz'aycun u
t'an, jin uc'a ya'anon preso bada. C'atbenla Dios
tuba cd tz'aycun ni u t'an sin niump'e bac'at, ca'
chich c'd@nd cé chen.

Saludos finales

21 Ca yajben lot aj Tiquico u xe u yélbenetla upete
cua'tac u chenon pasa, y upete cua'tac mu' ca
chen. Uneba u totoj taclenon ca cherben u patan
Cajnojala. 22Jin uc'a ca tascun bajca anetla, tubau
yalbenetla cache'da anon t'ocob, y ca' jini ch'a'alac
ajinla.

23 Co que ca Papla Dios y Cajnojala aj Jesucristo
u yac'benetla ajnic ch'ijcab a c'ajalinla y a malac
yajna'tan abala, uc'a a tz'onénla. 24 Co que Dios
chich u ch'u'ul chenetla y upete tdcd machcatac
u totoj yajna'tan Cajnojala aj Jesucristo sin que u
yactan u totoj yajna'tan. Che' chich utic.

